EISTEDDFOD GENEDLAETHOL YR URDD YNYS MÔN 2004

Cofnodion Pwyllgor Gweithgareddau – Rhif 10

Mai 12 fed 2003.

Presennol: 

Dafydd Idriswyn Roberts; Gethin Morris Williams, R. Geraint Thomas, Alwen Jones, Llinos Hughes, Annis Milner, Eirian Isfryn, Alwyn Owens, Marian Thomas, Meriel Parry, Delyth Rees, Bethan Evans, Eirianwen Williams, Edward Morus Jones, Nia Wyn Efans, Helen Evans, Eirian S. Williams, Siân Pritchard, Derek Evans, Manon Morris Williams.

Ymddiheuriadau:

Rowena Thomas, Gwawr Bell, Gwyneth M. Jones, Bethan Jones, John Meirion Davies.
1. Derbyniwyd y cofnodion diwethaf fel rhai cywir.

2. Materion yn codi o’r cofnodion diwethaf.
i) Cofnodwyd nad oeddem wedi penderfynu yn swyddogol beth i’w wneud gyda’r rhodd gan Morrisiaid Môn ond ei fod yn debygol o fynd tuag at gostau cynhyrchu y cyfansoddiadau.

ii) Apeliwyd am fwy o wirfoddolwyr i werthu nwyddau ym mhabell yr Urdd yn:

Eisteddfod Nedd ac Afan

                         

ac yn arbennig yn:





Llangollen





Llanelwedd





Yr Eisteddfod Genedlaethol.

                              Gofynnwyd i’r rhai sy’n gallu helpu i gysylltu â Edward Morus 

                              Jones.

iii) Y gystadleuaeth bêl droed

Ni chafwyd llawer o wybodaeth am hwn ond deallir fod 9 tîm wedi cystadlu ac mai tîm o Gaergybi a enillodd.  Diolchwyd i'r trefnwyr am eu gwaith.

3. Diolchodd y Cadeirydd am waith caled pawb a gyfrannodd at greu wythnos gyhoeddi lwyddiannus a diddorol. 
Canmolodd y gwaith tîm ardderchog a bod yr eisteddfod wedi cael cychwyn gwerth chweil!

Nodwyd hefyd fod y papurau lleol wedi bod yn arbennig o dda a bod yr eq \O(w,^)yl wedi cael  cyhoeddusrwydd teilwng gan y cyfryngau darlledu.

Derbyniwyd neges o ddiolch gan gynrychiolwyr yr Urdd yn ganolog am gyngerdd (nos Wener) a oedd o safon arbennig iawn a’u bod yn edrych ymlaen at ddod i Fôn ymhen y flwyddyn.

Diolchwyd i Mrs Eurwen Thomas am baratoi lluniaeth ar gyfer cyngerdd y cyhoeddi.

Diolchodd Cadeirydd y Pwyllgor Gwaith i Gadeirydd y pwyllgor ac i’r Ysgrifenyddes am eu gwaith.

4. Crynodeb ariannol yr wythnos gyhoeddi

Nodwyd mor anodd oedd hi i gadw cofnod o bob tocyn a werthwyd oherwydd fod rhai wedi eu gwerthu o flaen llaw, neu docynnau wedi eu rhannu ond heb eu gwerthu.

Nodwyd hefyd fod rhywfaint o arian yn parhau i ddod i law.

Brîff y pwyllgor oedd i dderbyn arian yn unig a bod yr holl dalu allan i fod i ddigwydd o’r swyddfa ganolog; serch hyn fe dalwyd rhywfaint o arian allan fel a nodir hynny isod.

Banciwyd £ 3,650.38

Y mae hyn yn cynnwys £250.00 a dderbyniasom fel nawdd gan yr Ymddiriedolaeth Gerdd tuag at y gerdd groeso.

i) Nos Sadwrn – TÎM

Casglwyd £1,172.50

Heb dalu dim allan

ii) Nos Lun – Seiniau’r Ynys

£704.00

Heb dalu dim allan

iii) Nos Fawrth – Stomp
£681.00

Derbyniwyd ad-daliad ffi gan ddau fardd oedd yn gwneud y cyfanswm yn £721.00

Talu:   
Cefin Roberts: 

  £50.00



Stôl i’r bardd buddugol: 
  £35.00



Costau’r Beirdd:

£240.00






£325.00

Disgwylir nawdd o £100.00 tuag at y cyfanswm gan yr Academi.

iv) Nos Fercher – Dawnsio
£201.05

v) Nos Wener – Cyngerdd
£830.00

Talu:

Llungopïo rhaglenni

£12.00




Terry Phipps


£25.00

vi) Dydd Sadwrn – y Jambori
Cytunodd yr NSPCC i  newid eu diwrnod casglu arian ar stryd Caergybi.

Casglwyd £108.83

a) Derbyniwyd fflôt gan yr Urdd o £200.00 tuag at y stondinau.

b) Defnyddiwyd y fflôt i dalu costau Syrcas Syrcas. 

(Cytunodd Syrcas Syrcas i dderbyn £200.00 yn lle £240.00)

c) Gofynnwyd a oedd arian yn ddyledus gan TÎM – heb dderbyn llawer o arian am y 200 o docynnau a roddwyd iddynt. Derbyniwyd siec ar y noson am beth o’r swm.

ch) Nodwyd fod y bil ar gyfer y system sain a goleuo wedi cyrraedd y swyddfa ond ei fod angen ei wirio.

d) Nid ydym wedi derbyn bil gan Urdd Sant Ioan hyd yn hyn.

vii) Nos Sadwrn – Gig

Nodwyd fod y gig wedi talu amdano’i hun ond nad oedd y system sain wedi ei dalu amdano. Y Pwyllgor Ieuenctid sydd i dalu hwnnw.

5. Costau llogi Ysgol
Derbyniwyd bil gan Ysgol Gyfun Llangefni am £254.94.

Roedd y bil yn fwy na’r cyffredin am fod yr ysgol wedi ei hagor yn ystod y gwyliau a bod dau ofalwr ar waith.

Ni ddefnyddiwyd yr ysgol am un o’r diwrnodau y biliwyd ni amdano felly gofynnodd y Cadeirydd am ostyngiad o £35.00 (cost llogi’r ysgol am 1 diwrnod)

Derbyniwyd bil yn ôl am £400.00

Nodwyd na dderbyniwyd bil am logi Ysgol Uwchradd Amlwch nac Ysgol Uwchradd Caergybi.

Nodwyd fod Gwyn Davies (pennaeth Ysgol Syr Thomas Jones) wedi bod mewn trafodaethau am gostau llogi ysgolion gyda’r Cyfarwyddwr Addysg.

Trafodwyd hwyrach fod lle i ysgolion wneud cyfraniad. 

Teimlai’r pwyllgor fod talu costau gofalwr yn rhesymol ond ei bod yn afresymol i godi tâl am ystafell.

Nodwyd nad oeddem yn dymuno digio yr un ysgol a'i bod yn bwysig i drafod hyn yn y Pwyllgor Gwaith.

Barn y pwyllgor oedd i fynd â’r mater ymhellach.
6. Aelodau Cabinet / Cyngor Môn
Mynegwyd siom o ddiffyg cefnogaeth aelodau o'r Cabinet a chynghorwyr Cyngor Sir Ynys Môn tuag at weithgareddau’r wythnos gyhoeddi.

Cafodd holl aelodau’r Cabinet wahoddiad swyddogol i’r Cyngerdd a derbyniwyd ymddiheuriadau gan ddau yn unig.

Ym mhapur yr Herald yr un wythnos o dan luniau’r Cabinet nodwyd ymysg eraill y geiriau hyn yn eu swydd ddisgrifiad: Treftadaeth + Diwylliant. Teimlad y pwyllgor oedd fod y gweithgareddau ar lefel genedlaethol a'u bod yn haeddu eu presenoldeb.

Roedd y pwyllgor am i’r Cabinet a’r cynghorwyr wybod fod gennym deimladau cryf am hyn a’n bod yn hynod o siomedig am eu diffyg cefnogaeth.

Nodwyd mor falch oeddem o weld yr Aelod Seneddol a Maer tref Caergybi yn y Jambori.

7. Cyflwyniad Tawe, Nedd ac Afan.
· Gwyn Evans sy’n gyfrifol am y band

· Y  2  gôr yn ymarfer nos Iau ar y cyd.

· Ymarfer llawn (band + 2 gôr) ddydd Sadwrn a dydd Sul 17a 18 Mai gyda Cai Tomos  yn Ysgol Gyfun Bodedern.

Nodwyd fod Siân Eirian wedi cytuno i dalu costau Cai.


Trefniadau teithio:

· 2 fws wedi eu llogi (£560.00 yr un  - angen 2 yrrwr ar bob bws)

· Byddwn yn ystyried codi  plant mewn 3 lleoliad, ond mae hyn i'w drafod hefo Mari Pritchard.

· Rhaid gadael yr Ynhys  am 6:00 y.b.  i gyrraedd mewn da bryd.

Cytunodd Siân Pritchard i gysylltu â Mari Pritchard i drefnu hyn gan fod angen gwybodaeth mor fuan â phosibl.  Bydd Siân yn holi i weld faint o docynnau mynediad sydd ei angen.


Trefniadau perfformio


Y mae Mari yn mynd i lawr dydd Llun i wirio trefniadau sain a goleuo. 

Bydd Criw technegol yr Eisteddfod yn llwyr gyfrifol am hyn.


Plant ar ôl cyrraedd yn cael egwyl i gael bwyd ac yna yn syth i’r pafiliwn.


Y darn yn 11 munud a hanner.


Bydd mwy o unigolion (wythawdau ac ati) yn y darn + mwy o symud!


Trafodwyd a oedd modd defnyddio lluniau i gyfleu’r gerdd ar y wal fidio. 

Nodwyd ei bod yn anodd dilyn y geiriau ar adegau.

Cytunodd y Cadeirydd i holi am bosibiliadau hyn, er ei bod braidd yn   

hwyr yn y dydd. 

8. Gwasanaeth Cerdd  William  Mathias
Derbyniwyd galwad ffôn gan Dennis Williams yn nodi ein bod wedi gwneud defnydd o amser swyddogol ei staff ar gyfer ymarferion .  Holodd pwy fyddai'n talu. Roedd y Gwasanaeth wedi rhoi cryn arian ar gyfer paratoi y cyngerdd cerddorfaol yn yr Wyl Gyhoeddi.

Y mae Siân Eirian yn ymwybodol o’r drafodaeth.

9. Cyngerdd Gwyn Hughes Jones
· Lleoliad – Ysgol Gyfun Llangefni (wedi ei gadarnhau)

· Eitemau – Gwyn Hughes Jones (wedi ei gadarnhau)

         Glanaethwy (wedi ei gadarnhau)

         Dawnswyr Nant Garw (Glanaethwy mewn        

         cysylltiad â hwy- Edward i wirio hyn)

         Nia Ll. Jones ( Edward M Jones yn cysylltu)

         Owain Arwyn ( Siân Pritchard i gysylltu)

i) Nodwyd y dylem ofyn beth yw eu costau wrth ofyn iddynt gymryd rhan.

ii) Angen  ystyried i'r tocynnau i fod yn barod erbyn mis Medi

iii) Bydd angen paratoi cyhoeddusrwydd cyn hynny.

iv) Oes angen cyfeilydd i Gwyn Hughes Jones? 

Cytunodd y Cadeirydd i gysylltu â Siân Eirian i holi am hyn.

10. Sioeau Cerdd

Sioe Uwchradd

 Y mae Rhian Mair wedi cytuno mewn egwyddor i gyfarwyddo’r sioe.

Angen llogi Ysgol Uwchradd Bodedern ar gyfer y sioe.

Sioe Gynradd

Fawr o lwc yn cael cyfarwyddwr.

Y sioe hon i’w llwyfannu yn y pafiliwn.

Awgrymwyd yr enwau canlynoli'w hystyried ymhellach?

Malcolm Williams

Dennis Williams –adnabod pobl bosibl?

Ianto Lloyd

Gwawr Davies

Siân Wheway

Janet Roberts

Bethan Catrin

Dyfan Roberts

Trafodwyd:

· y gellid cael un person neu gyfuniad i fod yn gyfrifol

· ddefnyddio sioe Joseff a chael Aled Jones i ganu’r gân olaf.

Er mor anodd oedd meddwl am bobl barn y pwyllgor oedd mai camgymeriad fyddai peidio gwneud sioe a'i bod hi yn bwysig i geisio cael plant o bob ardal o Fôn yn rhan o'r cyflwyniad.

Cytunwyd i drafod hyn ymhellach yn ein cyfarfod nesaf fel prif eitem.

11. Rhestr gweithgareddau nos y pafiliwn
Bore Sul - Gwasanaeth
Nos Sul – Cyngerdd Gwyn Hughes Jones ac eraill ni ellir datgelu pwy ydynt eto!)

Nos Lun – caneuon actol – cynradd

Nos Fawrth – Sioe Gynradd

Nos Fercher – Sioe Gynradd

Nos Iau – Caneuon actol uwchradd

Nos Wener – Cerddorfeydd

Nos Sadwrn – Yr eisteddfod

Nos Sul – Cymanfa

Nodwyd mai dymunol fyddai hysbysu’r enwadau o hyn er mwyn rhyddhau’r gweinidogion ac i estyn croeso i aelodau’r capeli a’r eglwysi i ymuno yn y gwasanaeth.  Bydd yr ysgrifennydd yn anfon llythyr atynt.

12. Y Gymanfa
Lleoliad – Capel Hyfryfle

Nododd Delyth Rees ei bod wedi holi am organydd ond heb gael ateb hyd yma.

13. Sefyllfa Ariannol
Nodwyd consýrn am sefyllfa ariannol yr eisteddfod ar hyn o bryd.

Awgrymwyd fod angen trefnu gweithgareddau sirol a threfnu pethau mwy uchelgeisiol fyddai’n dod ag elw o gannoedd os nad miloedd ar y tro.

Casglwyd rhai syniadau:

i) Agor siop Gymunedol – pob ardal yn ei dro yn gofalu am gasglu pethau i’w werthu yn y siop.

ii) Sioe dalentau (Pop Idol) sirol

Penderfynwyd i drafod hyn yn y pwyllgor cyllid yn gyntaf. 

14. Seremonïau
Apeliodd y Cadeirydd i bob un i edrych ar y seremonïau. 

Tybed a oes modd datblygu ar y seremonïau – newid/ addasu y dawnsfeydd – llunio rhai newydd.

Pwysig rhoi stamp yr ynys arnynt.

Ond y mae’n bwysig osgoi gwneud dim fyddai’n tynnu oddi ar wrthrych y seremoni ei hun.

15. Dyddiad y cyfarfod nesaf:
Dydd Mercher 18fed o Fehefin 2003 am 7:00 y.h

Rhestr pethau i’w gwneud cyn y cyfarfod nesaf

	Enw
	Tasg

	Geraint Thomas
	Cynnig rhodd i Terry Phipps



	Dafydd Idriswyn
	Bil ysgol Llangefni



	Dafydd Idriswyn
	Bil Sain a Goleuo



	Dafydd Idriswyn
	Mynegi siom yn niffyg cefnogaeth y Cabinet i’r gweithgareddau yn y pwyllgor gwaith nesaf



	Sian Pritchard
	Cysylltu â Mari – trefniadau teithio, mannau codi plant, man cyfarfod ar y maes ac ati.



	Dafydd Idriswyn
	Holi am y  posibiliadau  o ddefnyddio y wal fidio ar gyfer y cyflwyniad 



	Edward Morus Jones
	Gofyn i Nia Lloyd Jones arwain cyngerdd Gwyn Hughes Jones



	Sian Pritchard
	Gofyn i Owain Arwyn lefaru neu actio rhan  yng nghyngerdd Gwyn Hughes Jones.



	Sian Eirian
	Cyfeilydd i Gwyn Hughes Jones –  oes angen i ni drefnu?



	Bethan Jones
	Cyhoeddusrwydd i’r noson



	Manon Morris Williams
	Llythyr i’r enwadau yn eu hysbysu o’r gwasanaeth fore Sul  yr Eisteddfod yn y pafiliwn.




Agenda Pwyllgor Gweithgareddau – Rhif 11

Nos Fercher 18fed o Fehefin, 2003.

1. Derbyn yr ymddiheuriadau.

2. Derbyn y cofnodion diwethaf

3. Materion yn codi o’r cyfarfod diwethaf.

4. Ffigyrau terfynol gweithgareddau yr Ŵyl Gyhoeddi

5. Cyngerdd Gwyn Hughes Jones

i) Eitemau

ii) Tocynnau - pris, cynhyrchu etc.

6. Sioeau Cerdd

i) Sioe Gynradd

Cyfarwyddwr

ii) Sioe Uwchradd

Y cam nesaf

7. Ymateb/ barn o Eisteddfod Tawe Nedd ac Afan

i) Cyflwyniad

ii) Cyngherddau

iii) Seremonïau

iv) Sioeau cerdd

v) Unrhyw weithgaredd arall

8. Unrhyw fater arall.

9. Dyddiad y cyfarfod nesaf.

